Referat frå kurs i nettverksgruppa Kropp, rørsle og helse 

Dato: 12.02.14

Stad : Kjørnes barnehage og Høgskulen i Sogn og Fjordane

Nina Osdalen og Trine Ruud Sætre tok utfordringen frå Nettverket og la til rette for ein flott dag i den einaste utebarnehagen i Sogn. Dei inviterte oss inn i trelavvoen der styrar Gunn Haugen orienterte om oppstarten av barnehagen og dei praktiske utfordringane og muligheitene barnehagen har.

Deretter ga Nina og Trine oss informasjon om korleis dei drifta barnehagen og me fekk vera med på ein runde rundt i barnehagen og til dei områda som barnehagen disponerer.

Barnehagen har 4 avdelingar, der to avdelingar for barn i aldersgruppa 3-5 år er med i utebarnehagen. Namn på avdelingane har dei funne frå kart over plassen. Då dei tilsette folk søkte dei spesiellt etter personale med utdanning innan friluftsliv og interesse for å vera  i utebarnehage.

Dei vekslar på to veker inne og to veker ute. Personalet føl si gruppe.  Utebarnehagen har ein stor trelavvo med vedfyring og eigen garderobe. Foreldra flytter over klede når barna skal skifte plass etter 2 veker.

I starten var det litt spørsmål frå foreldre om dei kom til å lære nok og om barna kom til å fryse, no har dei positive erfaringar på desse områda. 

Utebarnehagen har eige tema i årsplan med vekt på uteaktivitetar som sykling, klatring, ridning. 

Kommunen har no teke eit stort areal i nærleiken til barnehagen til bustader, bhg har fått erstatningsareal ved sjøen med strand, lavvo og båt.

Fokus i utebarnehagen er å vera mykje ute, bli glad i vera ute og bevega seg meir. Tema vert om naturen, laga mat ute, konkretisere namn på det ein har i naturen og sjå på dyrespor.

Årstidene vert naturleg å jobba med når dei er så tett på naturen. Matlaging ute vert og eit spennande prosjekt.

Aktivitetar:

· Epleprosjekt til Forut, plukka eple, laga syltetøy og solgte til foreldra

· Sanseløype i skogen, der dei går i blinde etter tau og kjenner på ulikt innhald i posar

· Barna har alltid med eigen sekk, praktisk og god trening

· Skidag

· Klatrevegg, både i bhg og dei brukar idrettshallen.

· Store steinblokker til å klatre på

· Bekk i barnehagen, flott vassaktivitet og med is på om vinteren
· Masse velta tre etter ”Dagmar” til å klatre på

· Robåt

· Klatre i tau, rappellere
· Matlaging, td åt alle ris og mais frå felles fat til Forut, bakar, tilberedar heil fisk

Organisering

Dei har ulike aktivitetar ute og inne. Foreldra organiserer skifte av avdeling, byter korger med klede.

Denne type organisering krev mykje av personalet, planar for både inne og ute, organisering for all slags vær. Dei må vera fysisk aktive og passe godt på at barna har gode klede.

Når det er kulde et barna i garderoben eller i lavvoen med vottar på! Dei får ofte varm drikke. 

9.30 går alle barna ut, dei klarar seg godt ute og er flinke å leike åleine og set raskt i gang leiken. Barna har alltid dressane på i lavvoen pga temperaturen. Tema blir lagt opp til å gjennomførast ute. Dei er fleksible ifht tidspunkt, dei et der det passar, organiserer maten veldig praktisk utan styr.

Då ungane er veldig fysisk aktive er det og viktig med kvile/ro. Dei ligg på tepper og skinn i lavvoen, slappar av og nokre tek seg ein lur.

Dei opplever at barna undrar seg mykje over naturen, kvifor og kva skjer her??

Frå ca 14.30 er alle samla i den ordinære barnehagen pga vaktene.

Barnehagen har store opne områder til disposisjon, dei har ikkje gjerder men malte ”Stopp” punkt på trea rundtomkring. Dei har ikkje hatt episodar med ”rømming”. Etter at dei mista ein del av området sitt har dei valgt å vera positive, sjå muligheitar med det nye området og so skjer det jo spennande ting på eit utbyggingsområde, td sprenging og masse gravemaskiner i arbeid!

Dei var spent på korleis det skulle gå utan fysiske hindringar, men det har gått fint. Dei minste held seg på nærområdet som har fine utfordringar.

Dei vel å ha lite leiker ute, dei har litt treleiker og konstruksjonsleiker i lavvoen. Lite leiker stimulerar fantasien, og dei ser at barna har god utholdenheit og tolmodigheit i leiken. Rolleleiken blomstar i skogsholta, og i båten som ligg i bhg er det fiskarar, sjørøvarar og piratar. Området ligg i skrått terreng som utfordrar balansen, dei har mykje røter og steinar og klatre på. Frileiken vert prioriotert og ungane styrer dette sjølv utan mange avbrudd.

Ungane ser det funksjonelle i naturen og utviklar god fantasi og kreativitet. Dei opplever svært lite konfliktar mellom barna – her i skogen er det nok areal, materiale og plass til å vera høgrøsta!

Viser her til Ingunn Fjørtoft ved Høgskulen i Telemark som har forska på barns fysiske aktivitet og uteområder. LINK::::

Barna i utebarnehagen er fysisk aktive, i starten datt dei mykje men dei hadde ein enorm utvikling fysisk og motorisk på kort tid. Dei vert og vane med å vera ute og herda mot kulden.

Dei blir svært sjølvstendige, og alle får ein god mestringsfølelse då alle kan finne eit miljø som passar.

Det kan av og til vera voldsom leik, men barna lærer å kjenna på sine grenser.

Barna undrar seg over naturen td maur,egg,biller.  Ein undra seg over at vatnet ikkje kom heilt opp til barnehagen sidan det alltid rann vatn i småfossane langs fjorden deira – hmmm

Barnehagen avklarar til foreldre som er skeptiske når det er svært kaldt ute at dei er ute i korte periodar for så å gå inn og varme seg. Dei fleste søkjarane kjem frå nærområdet, men ein har og søkjarar som spesifikt ynskjer at barna skal gå i utebarnehage.

Det er ikkje forska på dette men legar kunne sei noko om at barna som hadde gått i utebarnehage var mindre sjuke enn andre barn. Smitten brer seg kanskje mindre ute.

Det har og vorte sagt på skulen at barna frå utebarnehagen er meir konsentrerte og utholdande.

Inne i barnehagen har dei ulike fagrom, gymsal, teiknerom.

Tilslutt fekk me vera med ut og sjå dei flotte områda barnehagen disponerer – både ved barnehagen og ved sjøen.

Takk til Nina og Trine for ein spennande dag – med mange idear og impulsar

Etter lunsj hadde Kjersti Johannessen frå Høgskulen eit foredrag om Barn og fysisk aktivitet.

Ho snakka om korleis det står til med barn sin aktivitet i dag, konsekvensar og mål for framtida.

Dette kompendiet vert lagt ut på sida til nettverket Kropp rørsle og helse som eit vedlegg.

